ԱՄՓՈՓԱԹԵՐԹ
«ԱՊՐԱՆՔՆԵՐԻ ԱՐՏԱՔԻՆ ԵՎ ՓՈԽԱԴԱՐՁ ԱՌԵՎՏՐԻ ՎԻՃԱԿԱԳՐՈՒԹՅԱՆ ՎԱՐՄԱՆ ԿԱՐԳԸ ԵՎ ՄԱՔՍԱՅԻՆ ՎԻՃԱԿԱԳՐՈՒԹՅԱՆ ՎԱՐՄԱՆ ՀԱՏՈՒԿ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	1. Հայաստանի Հանրապետության վիճակագրական կոմիտե
	01.09.2023թ.

	
	ՎԿ/1-05/1829-2023

	1.	 Առաջարկվում է խմբագրել  նախագծի խորագիրը՝ «Արտաքին» բառից հետո լրացնելով «և փոխադարձ» բառերը (նույն մոտեցումն անհրաժեշտ է ցուցաբերել նաև արտաքին առևտրին վերագրվող բոլոր վկայակոչումներում), քանզի փոխադարձ առևտրի բացառումը հնարավորություն չի տա ապահովելու ՀՀ արտահանման և ներմուծման վիճակագրության ամբողջականությունը:
2.	Առաջարկվում է հավելված N 1-ի՝ «Ապրանքների արտաքին առևտրի վիճակագրության վարման» կարգի (այսուհետ՝ Կարգ) 9-րդ կետի շարադրանքից հանել «ճշգրտված» բառերը, քանզի, ինչպես Ձեզ հայտնի է, օպերատիվության նկատառումներով պայմանավորված,  արտաքին առևտրի ցուցանիշների ամփոփումն ու հրապարակումն իրականացվում է սեղմ ժամկետներում և դրանք ենթակա են ճշգրտումների ինչպես հաջորդ ամսվա/եռամսյակի/տարվա, այնպես էլ հետագա ամսիների/եռամսյակների/տարիների ընթացքում: Հարկ է հաշվի առնել նաև այն հանգամանքը, որ ՀՀ պետական եկամուտների կոմիտեի (այսուհետ՝ ՊԵԿ) կողմից ամսական ցուցանիշների՝ հաշվետու ժամանակահատվածի ավարտից հետո 15 օրվա ընթացքում հրապարակումը կարող է թյուրըմբռնման պատճառ հանդիսանալ արտաքին և փոխադարձ առևտրի վիճակագրության օգտագործողների շրջանակում, քանզի ՀՀ ՊԵԿ-ի, որպես լիազոր մարմնից ստացված տվյալների հիման վրա Արմստատի կողմից մշակված արտաքին և փոխադարձ առևտրի տվյալները հաճախ տարբերվում են, օրինակ, եռամսյակային պարբերականությամբ ՀՀ ՊԵԿ-ի կողմից հրապարակվող նույնաբովանդակ տվյալներից:
3.	Կարգի 14-րդ կետում, թերևս, նպատակահարմար է «կարևոր նշանակություն ունեցող ապրանքների» սահմանումը վերագրել ոչ թե Կոմիտեի ղեկավարին, այլ ՀՀ կառավարությանը, ինչպես որ դա իրականացվում է, օրինակ, ՀՀ մաքսային տարածքով փոխադրման համար արգելված և սահմանափակումների ենթակա ապրանքների պարագայում (տե´ս ՀՀ կառավարության 2014թ. դեկտեմբերի 25-ի N 1524-Ն որոշումը):





4.	Կարգի 16-րդ կետում անհրաժեշտ է հստակեցնել, արդյո՞ք բեռնամաքսային հայտարարագրեր և «Ապրանքների փոխադրման հաշվառման վիճակագրական ձև» ներկայացնողները այդ փաստաթղթերը կազմելիս ներառելու (լրացնելու) են իրենց բոլոր գործընկեր երկրներին, թե միայն այն երկրներին, որոնց հետ ապրանքաշրջանառության ծավալները գերազանցում են ընդհանուր ապրանքաշրջանառության ծավալի 20 տոկոսը:

5.	Առաջարկվում է Կարգին կից ներկայացված ձևերում ԱՊՀ անդամ պետություններից տարանջատել ԵԱՏՄ անդամ պետությունները՝ ըստ «որից՝ ԵԱՏՄ անդամ պետություններ» ձևաչափով:
6.	Առաջարկվում է Ձև 2-ում ներկայացնել բոլոր ապրանքային խմբերը, դրանք չներառելով մեկ ընդհանուր «Այլ ապրանքներ» խմբում (օրինակ, ադամանդի պարագայում, ինչը զգալի տեսակարար կշիռ ունի ՀՀ արտաքին և փոխադարձ առևտրում, նպատակահարմար է ցուցանիշների ամփոփումը ներկայացնել ոչ թե «Այլ ապրանքներ» խմբում, այլ առանձին տողով):
	1․ Ընդունվել է։ Նախագիծը լրամշակվել է։





2․ Ընդունվել է։ Նախագիծը լրամշակվել է։


















3․ Ընդունվել է ի գիտություն։ Նախագծում փոփոխվել է նշված կետի խմբագրությունը և նախատեսվել է ռազմավարական նշանակություն ունեցող և (կամ) զգայուն ապրանքների վիճակագրական ցուցանիշների վարում։ Միաժամանակ, նպատակահարմար է համարվում համապատասխան կատեգորիաների սահմանման իրավասությունը վերապահել մաքսային վիճակագրության վարման համար պատասխանատու պետական մարմնին՝ ՀՀ պետական եկամուտների կոմիտեին։

4․ Ընդունվել է ի գիտություն։
Նախագծով ներկայացված՝ վիճակագրության վարման համար նախատեսված կարգով վիճակագրությունը վարվելու է մաքսային մարմինների կողմից, իսկ հայտարարատուները մաքսային հայտարարագրերը լրացնելու և ներկայացնելու են օրենսդրությամբ սահմանված համապատասխան կարգով։
5․ Ընդունվել է։ Նախագիծը լրամշակվել է։



6․ Ընդունվել է։ Նախագիծը լրամշակվել է։

	2. Հայաստանի Հանրապետության ֆինանսների նախարարություն
	11.09.2023թ.

	
	01/2-1/17525-2023

	Դիտողություններ և առաջարկություններ չկան:
	Ընդունվել է ի գիտություն:

	3. Հայաստանի Հանրապետության էկոնոմիկայի նախարարություն
	02.10.2023թ.

	
	01/17213-2023

	1.	Հստակեցման կարիք ունի Նախագծով հաստատվող Հավելված 1-ի 11-րդ կետի 1-ին ենթակետում նշված «կարևոր նշանակություն ունեցող ապրանքներ» եզրույթը։ Պարզ չէ, թե նման եզրույթի դեպքում, որո՞նք են «ոչ կարևոր նշանակություն ունեցող ապրանքները», որոնց վերաբերյալ տվյալները չեն հրապարակվելու։ Առաջարկում ենք Նախագծի հավելվածով հաստատվող Կարգում սահմանել «կարևոր նշանակություն ունեցող» ապրանքների ընտրման չափանիշները։ 
2.	Նախագծով հաստատվող Ձև 1-ում և Ձև 7-ում նշված չէ՝ թե ԱՏԳ ԱԱ ծածկագրի որքան նիշերի բացվածքով կտրամադրվեն տվյալները։ Առաջարկում ենք վերոնշյալ Ձևերով հաստատվող աղյուսակների «Ապրանքի ԱՏԳ ԱԱ ծածկագիրը» բառերից հետո ավելացնել «4 նիշ բացվածքով» բառերը՝ հետևյալ հիմնավորմամբ՝
•	արտաքին առևտրի վերաբերյալ վերլուծությունները և համապատասխան գնահատումները, դրանց հիմքում ընկած մեթոդաբանություններից ելնելով, պահանջում են արտահանման և ներմուծման ապրանքային հնարավորինս լայն բացվածքի վերաբերյալ տվյալների ներառում, ինչն առավել ճշգրիտ է դարձնում կատարվող գնահատումները,
•	ներկայումս ՀՀ պետական եկամուտների կոմիտեն իր պաշտոնական կայքէջում (աղբյուրը՝ https://src.am/am/customStatisticsPage?id=128) հրապարակում է «ապրանքների արտահանման և ներմուծման» և «երկիր-ապրանք» ԱՏԳ ԱԱ 4 նիշ բացվածքով տեղեկատվությունը, որի շարունակականության ապահովումը գտնում ենք նպատակահարմար։ 
3.	Առաջարկում ենք Նախագծով հաստատվող Ձև 1-ում, Ձև 2-ում, Ձև 5-ում և Ձև 6-ում նախատեսել նաև ԵՄ երկրներին վերաբերող ցուցանիշների արտացոլումը։
	1․ Ընդունվել է, կատարվել է համապատասխան փոփոխություն:





2․ Ընդունվել է, կատարվել է համապատասխան փոփոխություն:















3․ Ընդունվել է, կատարվել է համապատասխան փոփոխություն:


	4. Հայաստանի Հանրապետության արդարադատության նախարարություն
	02.10.2023թ.

	
	/27.2/42949-2023

	1. Նախագծի 1-ին կետի 1-ին ենթակետի վերնագիրը և նույն ենթակետով հաստատվող հավելվածի վերնագիրը անհրաժեշտ է համապատասխանեցնել: 		
2. Նախագծի 1-ին կետով հաստատվող հավելվածի (այսուհետ՝ Հավելված 1) 11-րդ կետի 6-րդ ենթակետի բովանդակությունը և ձև N 6-ի վերնագիրը անհրաժեշտ է համապատասխանեցնել:
3. Հավելված 1-ի 14-րդ կետով նախատեսվում է, որ սույն կարգի 11-րդ կետի 6-րդ և 7-րդ ենթակետերով նախատեսված՝ ռազմավարական նշանակություն ունեցող և (կամ) զգայուն ապրանքների կատեգորիաները սահմանում է Կոմիտեի ղեկավարը։	Վերոգրյալի կապակցությամբ հայտնում ենք, որ անհրաժեշտ է հստակեցնել, թե Կոմիտեի ղեկավարի կողմից ինչպիսի չափորոշիչներով, կամ ինչ սկզբունքներով է որոշվելու ռազմավարական նշանակություն ունեցող կամ զգայուն ապրանքների կատեգորիաները:	


4. Նախագծի 2-րդ կետով հաստատվող հավելվածի (այսուհետ՝ Հավելված 2) 1-ին կետում «օգտագործման» բառը անհրաժեշտ է փոխարինել «տարածման» բառով, իսկ «տեղեկատվության» բառը «տեղեկության» բառով՝ նկատի ունենալով «Տեղեկատվության ազատության մասին» օրենքի 3-րդ և «Պետական գաղտնիքի մասին» օրենքի 29-րդ հոդվածների պահանջները:	
5. Հավելված 2-ի 1-ին կետում անհրաժեշտ է պարզաբանել «այլ հատուկ վիճակագրական տվյալների» ձևակերպումը:


6. Նախագծի տեքստում բազմիցս օգտագործվող «և (կամ)» շաղկապների կիրառությունը անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի 16-րդ հոդվածի 2-րդ մասի պահանջը, որի համաձայն՝ եթե նորմատիվ իրավական ակտում թվարկված բոլոր պայմանների առկայությունը պարտադիր է, ապա չի կարող կիրառվել «կամ» շաղկապը: Նույն օրենքի 16-րդ հոդվածի 4-րդ մասի համաձայն՝ եթե նորմատիվ իրավական ակտում թվարկված բոլոր պայմաններից բավական է միայն մեկի առկայությունը, ապա չի կարող կիրառվել «և» շաղկապը:
	1․ Ընդունվել է, կատարվել է համապատասխան փոփոխություն:

2․ Ընդունվել է, կատարվել է համապատասխան փոփոխություն:


3․ Ընդունվել է ի գիտություն։
Ռազմավարական նշանակության կամ զգայուն ապրանքների կատեգորիաները որոշելու կոնկրետ չափորոշիչներ ներկա փուլում նպատակահարմար չէ սահմանել։ Առանձին տեսակի ապրանքների մասով առանձին վիճակագրության վարման անհրաժեշտություն կարող է առաջանալ տարբեր փուլերում (օրինակ՝ ներկայումս վարվող՝ առավել բարձր մաքսային արժեք ունեցող ապրանքների վիճակագրությունը)։
4․ Ընդունվել է, կատարվել են համապատասխան փոփոխություններ:




5․ Ընդունվել է ի գիտություն։ Տվյալ պարագայում խոսքը վերաբերում է նույն հավելվածով նախատեսված՝ ապրանքների բացթողնման ժամանակահատվածի հաշվառմանը:

6․ Ընդունվել է, կատարվել են համապատասխան փոփոխություններ:





	5. Հայաստանի Հանրապետության վարչապետի աշխատակազմի իրավաբանական վարչություն
	18.10.2023թ.

	
	02/16.20/35716-2023

	Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել որոշումը ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման Նախագծի 2-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:

